
1.- AURREKARIAK 

   

1.1.- BILAKAERA HISTORIKOA 

Orioko Udaleko artxiboan dauden datuen arabera, Orioko hondartzan 1961ean ezarri 
zen kanpina lehenengo aldiz. Lursailaren jabea beti Udala izan bada ere, lehenengo 20 
urteetan, 1980 arte, kudeaketa Donostiako Garoa SA enpresak eraman zuen.   

 

Kanpina 1967an 

 

1981ean, Garoari kudeaketa-kontratua amaitu zitzaionean, Udalak kanpinaren 
kudeaketa bere gain hartzea erabaki zuen. Horretarako, kanpina handitu, berritu eta 
egokitzeko lanak egin ziren. Obra haren ondorioz, kanpina 400 partzela edukitzera pasa 
zen eta aisialdirako zerbitzu ugari ere eskaintzen zituen:  

• Bi igerileku: bat helduentzat eta bestea haurrentzat 

• Tenis-pista bat  

• Squasheko bi pista 

Lehenengo urtean igerilekua bai kanpineko bezeroek eta bai kanpokoek erabil 
zezaketen; baina, bigarren urtetik aurrera eta gaur egun arte, igerilekua kanpineko 
bezeroek erabiltzeko bakarrik izan da. Tenis eta squash pisten erabilera, berriz, beti izan 
zen bai kanpoko eta bai kanpineko bezeroentzat. Partzelen kudeaketari 
dagokionez, %25 bezero finkoekin bete zen eta gainerako %75 pasaerako bezeroentzat 
ziren. 

Udal-kanpina 1988an 

 

Pertsona-kopuruari dagokionez, 400 partzelako kanpinak 1.600 pertsonentzako 
edukiera zuen. Nahiz eta edukiera osoa betetzea ia ezinezkoa izan, 1.000 pertsonatik 
gora askotan egoten ziren, honek herriarentzat suposatzen zuen guztiarekin. Kontuan 
izan behar da herriak garai hartan 5.000 biztanle inguru zituela. 

1997an Orioko hondartzako obren lehenengo fasea egin zen. Kanpinak 40 partzela, 
komun eta dutxen eraikin bat, tenis pista eta squasheko bi pistak galdu zituen. 2003an 
Orioko Udalak, aho batez, Hondartza Plana behin betiko onartu zuen. Lan horien 
bigarren fasean kanpinak beste 182 partzela galdu zituen. Ondorioz, kanpina, 178 
partzela izatera pasa zen; hasiera batean zituenak baino %55,5 gutxiago.    

Bigarren murrizketa horrek eragin handia izan zuen kanpinaren jardueran:  

• Langile-kopurua jaitsi zen 

• Etekin ekonomikoa jaitsi zen 

• Kanpinaren eraginak herriko jarduera ekonomikoan ere beherakada nabarmena 
izan zuen. 

Datu hauek eskuan izanda, Orioko Udalak garbi zuen kanpinaren jarduera eta etekinak 
hobetzeko aldaketa bat bultzatu behar zuela eta berritze- eta egokitze-lan bat abian jarri 
behar zuela. Hausnarketa horren ondorioz, azken urteetan kanpinean bungalowak 
instalatzea pentsatu zen. Erabakia hartu aurretik, 2011n Orioko kanpinaren berrikuntzari 
buruzko azterlan teknikoa egin zuen. Azterlan horretan bungalowak instalatzearen 
bideragarritasuna landu zen.  

Azterlan horren emaitzetan oinarrituta, Udalak kanpinean bungalowak ezartzea erabaki 
zuen 2013an. 

Orioko hondartza eta kanpina 2011n 

 

1.2.-LANGILEAK 

Kanpinak edukieran izan dituen aldaketen arabera aldatu izan da han lanean jardun 
diren pertsonen kopurua. Udalak taberna eta supermerkatuaren kudeaketa adjudikatuta 
dauka eta, beraz, atal horretan aipatzen diren pertsona-kopuruetan ez dira sartzen 
zerbitzu horiek. Udalak beti bultzatu izan du kanpineko langileak oriotarrak izatea eta 
une hartan kanpineko langile guztien artean bat bakarra zegoen oriotarra ez zena. 

• Kanpinak 400 partzela zituenean: urte osoan 6 langile finko jarduten ziren eta 
uda garaian, ekainetik irailera, beste 14 pertsona kontratatzen ziren. 

• Kanpinak 178 partzela zituenean: urte osoan 3 langile finko zituen, eta uda 
garaian 10 pertsona kontratatzen ziren. 

1.3.- 2011N BUNGALOWAK JARRI AURRETIKO OKUPAZIO-MAILAK 

Ondoko tauletan kanpinak azken urteetan eduki duen okupazio-maila agertzen da. 
Tauletan garbi ikusten denez, kanpinak estazionalizazio handia du: uztaila eta abuztuan 
beti beteta egoten da, baina urteko beste hilabete guztietan asko jaisten da okupazio-
maila. Bungalowak ezartzearen arrazoi garrantzitsuenetako bat desestazionalizazioa 
lortzea izan  zen: udaberri eta udazkenean ere okupazio-mailak igotzea. 

 

Partzelen okupazioa      

 2006 2007 2008 2009 2010 2011 

Martxoa 58 42 157 119 332 111 

Apirila 641 389 274 346 792 814 

Maiatza 602 414 571 402 507 488 

Ekaina 1390 1444 1361 1405 1273 1190 

Uztaila 3883 3692 3612 3636 3733 3625 

Abuztua 4039 3936 3977 4004 4186 3987 

Iraila 1375 1172 982 919 784 993 

Urria 307 186 214 187 230 489 

Guztira 12295 11275 11148 11018 11837 11697 

 

 



 
 ORIOKO UDAL-KANPINA   

2024-2027 INBERTSIO-PROPOSAMENAK 

 

ORIOKO UDALA 2024ko otsaila 

 

Pilar Azurmendi Etxegarai, arkitektoa 
Jone Olaskoaga Balerdi, udal-kanpineko zuzendaria 

7 

 

Pertsonen kopurua 

 2006  2007  2008 2009 2010 2011 

Martxoa 104 120 400 272 891 215 

Apirila 1700 1174 466 748 1919 2157 

Maiatza 1239 610 1003 1058 1108 933 

Ekaina 2805 2312 2025 3307 1965 2617 

Uztaila 8661 7353 7416 8952 9024 9079 

Abuztua 9091 8451 8792 10514 10223 10564 

Iraila 3031 2421 1689 2046 2014 2281 

Urria 637 337 294 376 465 1285 

Guztira 27268 22778 22085 27273 27609 29131 

 

 

 

 

 

 

 



 
 ORIOKO UDAL-KANPINA   

2024-2027 INBERTSIO-PROPOSAMENAK 

 

ORIOKO UDALA 2024ko otsaila 

 

Pilar Azurmendi Etxegarai, arkitektoa 
Jone Olaskoaga Balerdi, udal-kanpineko zuzendaria 

8 

 

 

Gastuak 2012                      451.876€
       

 

 

 

 

 

 

Diru sarrerak 2012        540.000€ 

1.4.- 2012-2015 INBERTSIO PLANA 

 

 

Urte horietan, 1.740.000 euroko inbertsioa egin zuen Udalak: 34 bungalow jarri, plaza 
berriak sortu eta kanpineko azpiegiturak berritu ziren. 

Inbertsio horiek egin ahal izateko, urte horietan, Udalak 260.000 euroko laguntza jaso 
zuen Eusko Jaurlaritzako Itsaspen programatik. 

Guztira beraz, 1.500.000 euroko inbertsioa egin zuen Udalak. 

2013tik aurrerako  datuak 

 

 

 

 

 

Urteko gastuak kontuan hartuta, udal-kanpina 300.000 euro inguruko etekina lortzen ari 
da azken urteetan. 

Bungalowak jarri eta 10 urtetara, beraz, egindako inbertsioa amortizatu da eta 
kanpinak etekinak ematen ditu. 

1.5.- OKUPAZIOAREN EBOLUZIOA 

Pertsona-kopuruari dagokionez, 2022ko datuen arabera: 

 

Beraz, 2011n izan zen 29.131 pertsonako kopurutik 2022ko 40.032 pertsonetara 
pasatu gara; eta %36,98ko batez besteko okupaziotik, %56,73ra. 

Kontuan hartu behar da ia 11.000 erabiltzaile «berri» horiek Orioko herrian ere onura 
ekonomikoa uzten dutela. 

2.- GAUR EGUNGO EGOERA 

 

Bungalowen instalaziorako 2012-2015 urteetan zehar eginiko inbertsioen ondorioz, 
kanpinaren eskaintzaren dibertsifikazioa lortu zen. Eskaintza zabaldu eta aberasteak 
jende gehiagoren nahiak asetzera eraman du kanpina. Eta garrantzi handia izan du 
estazionalizazioa gutxitzeko bidean. Gaur egun kanpina 8 hilabete eta erdi inguru egoten 
da irekita, martxoaren hasieratik azaroaren 10a aldera. 

Bungalow hauek beste 10 urteko bizi iraupena geratu ahal zaiela aurreikusi daiteke. 
Horretarako, ordea,  urtez-urte haien kontserbazioan inbertitu beharko den kopurua 
handituz joan beharko da, mantenu orokorraren barruan aurreikusita. 

 

2.1.- LANGILEAK 

Kanpinaren edukiera eta okupazioaren eboluzioaren arabera aldatu izan da han lanean 
jardun diren pertsonen kopurua. Udalak taberna eta supermerkatuaren kudeaketa 
esleituta dauka eta, beraz, atal honetan aipatzen diren pertsona-kopuruetan ez dira 
sartzen zerbitzu horiek. 

• Kanpinak 400 partzela zituenean: urte osoan 6 langile finko jarduten ziren eta 
uda garaian, ekainetik irailera, beste 14 pertsona kontratatzen ziren. 

• Kanpinak 178 partzela zituenean, 2011n: urte osoan 3 langile finko zituen; beste 
4, aldiz, 8 hilabetetan jarduten ziren lanean; eta, uda garaian, 10 pertsona 
kontratatzen ziren. 

• Kanpinak, gaur egun, 104 partzela, 37 finko eta 34 bungalow ditu eta 2 langile 
aritzen dira urte osoan; beste 11 langilek 8 hilabete eta erdiz egiten dute lan; 4 
gehiagok 4 hilabetez egiten dute lan uda garaian. Gainera, ordezkapenak eta 
oporrak egiteko, beste 2 pertsona gehiago kontratatzen ditu Udalak epe eta 
portzentaje desberdinetan. 

Beraz, datu horiek kontuan hartuta, langileen kontratazioa gehitu, luzatu eta egonkortu 
egin da azken urte hauetan zehar. 

2.2.- DATU EKONOMIKOAK 

 

%67,18 fakturatu da, hau da, kanpina lehen egunetik azken egunera %100 beteta 
izango bagenu fakturatuko genukeenarekiko oso portzentaje altua (bereziki, kontuan 
hartu %100 2 hilabete inguru direla soilik). 

 

Kanpineko gastuak 2023: 

2023an, kontabilitateko departamentuaren azken zifrak ikusteko faltan, kanpinaren 
etekina 435.929 € ingurukoa izan da, beraz. 

3.- DATOZEN 3 URTEETARAKO INBERTSIO-
PROPOSAMENAK 

 

Bungalowak jarri zirenetik 10 urte pasa direla-eta garai eta behar berrietara egokitzeko 
proposamena landu nahi dugu, kanpinaren denboraldi ertaineko okupazioa handitu eta, 
ahal balitz, kanpina ia urte osoan irekita eduki ahal izateko. 

Helburu horrekin, 2021-2022an igerileku berri bat egiteko egitasmoa landu du Udalak. 
Ondorengo dokumentuaren bidez, kanpinean datozen urteetan proposatzen ditugun 
hobekuntzak eta inbertsio-plana zehaztuko dugu. Inbertsio-plan honetan zenbait aukera 
aztertuko ditugu eta udal-teknikariak saiatuko gara azaltzen aukera horietatik egokiena 
zein den eta zergatik. 

Igerilekuak berritzeaz gain, egin beharko liratekeen hainbat lan aurreikusi dira. Datozen 
urteetan kanpinaren kalitatea hobetu, zaharkituta dauden instalazioak eguneratu, 
eraikuntzen jasangarritasuna eta irisgarritasuna hobetu eta aurrez aipatu diren 
helburuak lortzeko. 

3.1.- IGERILEKU KLIMATIZATUA 

A1 Aukera: igerileku berria kokapena aldatuz 

 

 

 

 
 
 
 
 
 
 
 
 
 
 
 
 
 
 
 

Igerileku klimatizatua eta splash gune berriaren planoa 

EGUNGO  

IGERILEKUAREN 

KOKAPENA  

 

IGERILEKU BERRIAREN KOKAPENA 

A2 Aukera: A1 aukera estalkiarekin 

Igerilekuari estalki bilkor bat jartzea proposatzen dugu. Estalki horren kostua, 400.000 
eurokoa izan daitekeela aurreikusten dugu. 

Igerilekuari estalki bilkorra jartzeak arazo hauek sor ditzake: 

• Sabaiaren egituraren pieza desberdinak bateratzen dituen erdiko mekanismoa 
oso konplexua da. Funtzionamenduan arazoak izatea oso posiblea da. 

• Erdiko mekanismoaren mantentze-lanak egiteko duen kokapena, altuera 
handian eta ur gainean. 

• Mantentze-lan horiek instalazioa egin duen enpresak egin beharko ditu eta 
horrek haien prezio eta denboretara lotzen gaitu. 

• Kondentsazioa. 

• Itxi eta ireki egiteko, errailen gainean doan instalazioa da. Errailak, sarri, trabatu 
egiten dira eta horrek zaildu egiten du manipulazioa.  

• Itxi eta ireki eskuz egin beharko lirateke. 

• Jasaten ditugun haizete bortitzek puntualki kaltetu dezaketen instalazioa da. 

• Motorizaziorako 12 motor aurreikusten dira. Horien mantenu eta matxura 
posibleek kezkatzen gaituzte. 

 

Igerileku klimatizatuaren sabai bilkorra, egitura. 

B Aukera: egungo igerilekua egokitu 

2010ean aurkeztutako egitasmoan, gaur egungo igerilekuak hobetu eta splash-parke 
bat gehitzea aurreikusten zen. 

Igerilekuak gaur egungo tokian utziz gero, lan hauek egitea proposatzen dugu: 

• Gaur egungo basoari bolumena kendu eta hodi guztiak berritzea. 

• Filtratze-sistema berritu eta makineria guztia berritzea. 

• Igerileku handia irisgarria egitea. 

• Splash-parke bat gehitzea. 

• Igerilekuak partzialki berotzeko eguzki-plaka termikoak jartzea. 

Horren kostua hau izango litzateke: 490.000€ + BEZa. 

 

 

Plaka solarrak 

Bolumena kendu eta irisgarria 

egin 

Splash 

parkea 

2010eko kanpineko igerilekurako proposatutako Splash parkea 

3.2.- GAUR EGUNGO IGERILEKUAN BUNGALOW BEREZIAK 

A Aukera (igerilekua lekualdatuz) 

Egungo igerilekuan bungalow gune berria sortu.  

 

 

 

BUNGALOW GUNE BERRIA 

Bungalow horiek egokitu ahal izateko obra zibila150.000 eurokoa izatea aurreikusten 
dugu eta bungalowak hornitzea eta jartzea beste 240.000 euro. 

B Aukera (igerilekua egungo lekuan mantenduz) 

Igerileku aldeko partzelatan bungalow bereziak jarri.  

3.3.- BESTELAKO BUNGALOW GUNEA 

Soilik gelak 

 

 

 

 

 

 

 

 

 

 

 

 

 

 

 

Horiek egokitzeko kostua 
hau litzateke: 70.000 €. 

 

  

BUNGALOW GUNE BERRIA. 

GELAK 

3.4.- AISIALDIKO TXABOLA  

A Aukera 

Gaur egungo aisialdiko txabolari solairu bat gehiago ematea eta 180.000 € 

 

 

B Aukera 

Aisialdiko txabolaren teilatua berritu (egitura barne), zolata berria egin, isolatua, eta 
zorua berritu eta portxe bat gehitu: 100.000 € 

3.5.- KOMUNAK  BERRITZEA 

Azuleju arroxa duten komunak zahartuta ikusten dira eta horien azulejuak berritzeko 
beharra ikusten dugu. 

Horretarako, komunak eta ekipoak desmuntatu behar dira, horrek dakarren eskulan 
guztiarekin. 

  

  

Azulejuak berritu, manpara batzuk ordezkatu eta ispiluak berritzea aurreikusten dugu. 

4 x 30.000€ + 15.000€ = 135.000€ 

 

Igerileku aldeko komunak: 2 x 25000 = 50.000€ 

Guztira, komunak berritzea: 185.000€ 

3.6.- ERAIKIN NAGUSIAREN AURREKO LURRA BERRITZEA 

 

Eraikin nagusiaren kanpoko hormigoizko zolata egoera txarrean dago. Horren 
konponketa  egitea proposatzen dugu, inprimatutako hormigoizko zorua jarrita. 

Lan hori egitearen kostua 35.000 eurokoa da. 

 

 
 
 
 
3.7.- HOBEKUNTZA-LANAK TELEKOMUNIKAZIOETAN. ARGINDARREAN ETA 
ARGITERIAN  
Argiteria berritu zela 10 urte bete dira. Argiburuak gutxinaka berritu eta megafonia eta 
wifi sistemak hobetu eta berritu beharko lirateke. 

Horretarako 30.000 euroko aurrekontua aurreikusi daiteke datozen urteetarako. 

3.8.- HOBEKUNTZA-LANAK KANPINEKO TABERNAN 

Kanpineko tabernan hobekuntza-behar hauek aurreikusten ditugu: 

• Aldagela eta biltegia handitzea 

• Plaka fotovoltaikoak jartzea 

• Teilatuan argitasuna handitzea (veluxak) 

• Iparraldeko portxea berritzea 

Guztira, lan horiek egiteko aurrekontua 80.000 eurokoa izatea aurreikusten dugu. 

3.9.- KANPO ESPAZIOAREN TXUKUNKETA ETA EGONKORTZE-LAN 
OROKORRAK 

Inguruko ezpondatako landare eta zuhaitzak asko hazi dira. Garbiketa handi bat egin 
beharko litzateke eta, horrez gain, zenbait ezpondetan sareak jarri beharko lirateke 
harriak ez erortzeko. 

 

Lan horien kostua 75.000 eurokoa izatea aurreikusten dugu. 

 

 
 
 
3.10.- LOREZAINTZAKO HOBEKUNTZAK 
 
Zenbait seto eta zuhaitz osatu/berritu behar dira. Horrez gain, zona batzuetan lorategiak 
apaintzeko lanak egitea proposatzen dugu. 

Lan horien kostua 10.000 eurokoa izatea aurreikusten dugu. 

3.11.- HAUR-PARKEAREN HOBEKUNTZA 

 

Gaur egungo haur-parkea oso xumea da. Parke hori osatzea eta hobetzea proposatzen 
dugu, elementu singularren bat gehituz. 

Horren kostua, 35.000 eurokoa izatea aurreikusten dugu. 

4.- INBERTSIO-PLANA ETA AMORTIZAZIOA 

 

 

A1- INBERTSIO PLANA 

A2 -INBERTSIO PLANA 

B-INBERTSIO PLANA  

5.- INBERTSIO-PLANAREN AMORTIZAZIOA 

 

Aurreikuspena, kanpina 8,5 hilabete irekita. 

 

5.1.- DIRU-SARRERA GEHIKUNTZA POSIBLEAK: 

 

A agertokiaren arabera, 2023ko fakturazioa baino 180.477,57€ + BEZa/urteko gehiago 
fakturatu daitekeela aurreikusten dugu. (2023ko fakturazioa 1.187.000 + BEZa). Hau 
ikusten da agertoki egingarriena. 

B agertokia, gaur egungoa da eta aurreikusitako hobekuntzen ondorio positiborik ez 
izatea ez da posibilitate bat. 

C agertokiak salmenten beherakada bat suposatuko luke, gure kontroletik kanpo 
leudekeen gertakariengatik: pandemia, gerra, aldaketa klimatikoak sortutako kalteak edo 
gizartearen segurtasuna bermatuko ez luketen egoeraren bat. Horiek guztiak, gaur 
egun, aurreikusi ezinak dira. 

5.2.- AURREIKUSITAKO KOSTUEN GEHIKUNTZA 

 

Gaur egungo igerilekuaren mantentze-kostua 

(Gaur egun 3 hilabete egoten da irekita) 

Mantentze arrunta: 9.500€ + BEZa 

Hornikuntzak (ura eta argindarra): 4.500€ + BEZa 

Sorospena 3 hilabete: 25.300€ + BEZa 

Guztira = 39.300€ + BEZa 

 

Igerilekua 5 hilabetez irekita, gaur egungo gastuarekiko kostu-igoera 

Sorospena: 17.400 euroko gehikuntza 

Mantenua: 6.300 euroko gehikuntza 

Energia-hornikuntzaren kostuak: 3.000 euroko gehikuntza 

Gehikuntza, guztira: 26.700€ 

5.3.- AMORTIZAZIO-AURREIKUSPENA 

 

180.477 euroko urteko diru-sarrera gehikuntza izatea aurreikus daiteke urtero 
agertoki egingarrienean. 

2012-2015 arteko inbertsio-planean inbertitutako 1.500.000 euroak 2020-2021 urte 
ingururako amortizatu ziren. 

Hurrengo urteetarako aurreikusitako aktuazioen amortizazioa hau litzateke inbertsio-
plan bakoitzaren arabera. 

 

PLANA AURREKONTUA 
URTEKO IRABAZI 
AURREIKUSPENA 

AMORTIZAZIO 
URTEAK 

A1 INBERTSIO 
PLANA 2.240.000,00 180.477 

12,41 

A2 INBERTSIO 
PLANA 2.640.000,00 180.477 

14,63 

B INBERTSIO 
PLANA 1.237.000,00 180.477 

6,85 

6.- ONDORIOAK 

B inbertsio-planaren arabera, igerilekua gaur egungo kokagunean utziko litzateke. 
Oinarrizkoak diren ezintasunak ikusten dizkiogu kokaguneari: 

• Hotza, haizetsua eta ospela da. 

• Igerilekuen instalazioak kaltetzen dituzten hosto eta bestelakoen erorketa handia 
da, bereziki ekaitzak direnean. Horrek luzatu eta zaildu egiten ditu mantentze-
lanak. 

Hori dela-eta, ez dugu egoki ikusten instalazio horien jasangarritasuna, irisgarritasuna 
eta modernizazioa ekarriko lituzketen inbertsioak kokagune horretan egitea. 

A1 eta A2 Inbertsio-planen arteko diferentzia, igerilekuaren estalkia jartzea edo ez 
jartzea da.  

Kanpinaren kokapena dela eta, haizeteen aurrean segurtasun-bermea emango digun 
estalki-modu bakarra topatu dugu. Lehenago gaia aztertu dugun puntuan azaldu ditugu 
estalkia jartzeari ikusten dizkiogun zailtasunak. Erabaki horren aurrean arrazoizko 
zalantzak sortzen dituzten zailtasunak dira.  

 

Hori dela-eta, ikuspegi desberdinetako azterketa teknikoa eginda, A1 inbertsio-plana 
izango litzateke hautatua. Hitz gutxitan honela laburbiltzen dugu aukera hori: 

1.- Igerilekua, kokagune berrian; Donostia, Bilbo eta Gasteiz kalean. 

2.- Estalkia jartzeak emango dituen onurak eta oso posibleak ikusten diren 
kalteak balantzan jarrita, estalkirik gabea egitea, proportzioan ekarriko dituen 
onurak ziurtatzea arduratsuagoa dela uste dugu. 

3.- 12 partzela galduko ditugunez, horien ordez, gaur egungo igerilekuan eta 
Zuberoa kalean berregituratze bat egitea. 6-10 bungalow berri jartzeko aukera 
ematen digun zonalde bereziago bat sortuz. 

4.- Urte guztian gaur egun baino erabilgarriagoak izango diren txoko, txiki-txoko 
goxoak sortzea. Teilatua erabat berritu behar dugunez, eraikinari bigarren planta 
bat ematea eta erabilera askotarako zerbitzu-gune berria sortzea. 

5.- Lekeitio kalean identifikatua daukagun gunean alokairuan eman ahal izateko 
instalazio txiki bat egitea. Hasiera batean, 4 gela / 4 glamping aurreikusten ditugu. 

6.- Eraikin nagusiko instalazioen irudi zaharkitua eguneratu, argitu eta gaur egun 
dugun garbitasun-irudia indartzea. Instalazio nagusietarako sarrera eta pasaleku 
orokorra hormigoi inprimatuarekin txukundu eta kohesionatzea, itxura 
zainduagoa emanez. 

Hala ager dadin eta dagokion ondorio egokietarako, Orion 2024ko otsailaren 7an. 

 

Pilar Azurmendi, udal-arkitektoa Jone Olaskoaga, udal-kanpineko zuzendaria 


